
Nastavni predmet Frizerski preparati istražuje različite vrste preparata za kosu, uključujući njihov sastav, 

osobine, funkcije i primjenu.  

Pripada grupi stručno-teorijskih predmeta, a izučava se u prvom i drugom razredu srednje škole za zanimanje 

Frizer/vlasuljar. 

Nastavni predmet Frizerski preparati pripada području stručnih zanimanja, te je usko povezan s ostalim 

nastavnim predmetima u okviru istog područja, kao što su osnove frizerstva i dijagnostike, hemija, mehanički 

i hemijski frizerski procesi, praktična nastava i poslovanje frizerskog salona. Također, predmet je povezan s 

nastavnim predmetima iz drugih područja, kao što je matematika u struci (računanje proporcija i mjera, cijena 

i troškova).  

Učenje se odvija interaktivno, kroz kombinaciju predavanja, radionica, demonstracija i laboratorijskih vježbi. 

Pristup je usmjeren na učenika, s naglaskom na njegovoj aktivnoj uključenosti. Motiviše  se timski rad, 

razmjena iskustva i rješavanje problema u zajedničkom radu.   

Podučavanje nastavnog predmeta Frizerski preparati doprinosi ostvarivanju vizije, svrhe i ciljeva odgoja i 

obrazovanja tako što učenicima pruža sposobnost profesionalnog rada u frizerskom sektoru, razvija njihovu 

kreativnost, analitičke sposobnosti, odgovornost, te sposobnost za timski rad.  

Učenici će biti osposobljeni za samostalnu pripremu pojedinih frizerskih preparata kroz laboratorijski rad 

poštivajući bezbjednosne mjere.  Također će steći znanje o bezbjednom rukovanju frizerskim preparatima, 

uključujući pravilno skladištenje i upotrebu, kao i higijenske prakse koje treba primjenjivati kako bi se 

obezbijedila lična sigurnost i sigurnost klijenta i očuvali profesionalni standardi. 

Podučavanje nastavnog predmeta Frizerski preparati doprinosi razvoju ključnih kompetencija učenika kao što 

su: timski rad, kreativnost, odgovornost, tačnost i preciznost, te vještine rješavanja problema. 

Učenje o frizerskim preparatima treba da bude u funkciji sticanja praktičnih vještina i znanja koja omogućavaju 

učenicima da pravilno koriste, analiziraju i preporučuju različite proizvode u skladu sa potrebama klijenata, 

kao i da razumiju njihove sastojke i uticaj na kosu i kožu. 

 

 

 

 

 

 

 

 

 

 

 

 

 

 

 

 

 

 

 

PK1 – Opis predmeta 

Učenici će: 

 Usvajati znanja o sastavu, osobinama, ulozi i načinima upotrebe preparata u frizerskoj/vlasuljarskoj 

struci te kako razlikovati pojedine vrste preparata prema njihovom sastavu i namjeni, 

 Formirati kreativno i kritičko mišljenja, primjenjujući sigurnosne standarde i pravila u pripremi i radu 

sa frizerskim i vlasuljarskim preparatima, 

 Usvajati znanja i vještina vezane za laboratorijski rad u cilju ispitivanja kvaliteta, kontrole i pripreme 

pojedinih vrsta frizerskih preparata prema definisanim recepturama. 

  

PK2 – Ciljevi učenja i podučavanja 

Oblast A: Analiza, planiranje i organizacija rada 

Izučavajući ovu oblast učenici će steći znanje o fiziologiji prirodne boje kose, pigmentima dlake, 

te preparatima za bojenje kose uključujući privremene, polutrajne i trajne/oksidacione boje, 

hidrogen-peroksidu kao aktivatoru oksidacionih boja za kosu, ali i o preparatima za bijeljenje 

kose. 

Kako bi se kod učenika razvile kreativne sposobnosti za stvaranje različitih stilova i frizura, vrlo je 

važno sticanje znanja o preparatima za privremeno ili dugotrajno stilizovanje kose, kao i 

preparatima za vlasuljarstvo.  Znanje koje će učenici steći učenjem ove oblasti, otvara im vrata, 

ne samo u standardnim frizerskim salonima, nego i ka karijeri u pozorištu, televizijskoj i filmskoj 

industriji gdje su perike i umetci često korišteni. Kroz eksperimentalno učenje o hemijskom 

sastavu i funkcijama preparata, učenici će razviti kritičko razmišljanje i sposobnost analiziranja 

različitih aspekata preparata koje koriste. 

Oblast B: Osiguranje kvaliteta 

 

Voda kao osnovno sredstvo rada, kao i preparati za njegu i pranje kose predstavljaju temelj kako 

bi učenici mogli kvalitetno i uspješno obavljati frizerske/vlasuljarske poslove.  

Kroz ovu oblast učenici će steći znanja o širokom spektru preparata namijenjenih održavanju 

higijene, zdravlja i ljepote kose. Ova oblast će pomoći učenicima u  razvijanju svijest o važnosti 

lične i profesionalne higijene, te će ih podstaći na usvajanje zdravih životnih navika, kako u 

profesionalnoj praksi, tako i u privatnom životu.  

Oblast C: Zaštita zdravlja i životne okoline 

Učeći o ekološki prihvatljivim preparatima i odgovornom korištenju hemikalija, učenici će razviti 

svijest o važnosti održivosti i zaštite životne sredine, što je važan aspekt odgoja u modernom 

društvu. 

Kako bi se kod učenika razvio osjećaj odgovornosti za zdravlje i sigurnost klijenata, neophodno 

je da steknu znanja o hemijskim procesima koji se odvijaju u dlaci tokom korištenja pojedinih 

hemijskih preparata kao sto su oksidacione boje, preparati za izbjeljivanje kose, preparati za 

hladnu trajnu ondulaciju, i sl. Samo razumijevanjem ovih procesa, učenici će postati svjesni 

potencijalnih rizika i neželjenih efekata usljed nepravilne primjene, a koje mogu izbjeći pravilnim 

doziranjem i pravilnom primjenom. Sa ovim znanjem, učenici mogu unaprijediti svoju stručnost, 

izgraditi povjerenje sa klijentima i postati uspješni u budućem poslovanju. 

PK3 – Oblasna struktura predmetnog 
kurikuluma 

A  
Analiza, planiranje i organizacija rada 
Ishodi  

A.1. Analizira vrste 
preparata prema namjeni 
i vrsti usluge. 

 

 

A.2. Objašnjava hemijski 
sastav i funkciju 
preparata za pranje, 
njegu, stilizovanje i 
hemijske tretmane kose. 

 

 

A.3. Razlikuje mehaničke i 
hemijske procese u 
primjeni frizerskih 
preparata. 

 

Indikatori  
 
A.1.a.  Opisuje različite vrsta preparata prema namjeni. 
A.1.b.  Objašnjava razlike između preparata za pranje kose, njegu i 
stilizovanje. 
A.1.c.  Navodi specifične situacije u kojima se koriste određeni preparati. 
 
 
A.2.a. Razlikuje različite tipove preparata za pranje, njegu, stilizovanje kose i 
hemijske tretmane kose. 
A.2.b. Analizira uticaj različitih sastojaka na zdravlje kose. 
A.2.c. Povezuje sastav preparata s njihovim djelovanjem. 
 
 
 
 
A.3.a. Objašnjava razliku između mehaničkih i hemijskih metoda oblikovanja 
kose. 
A.3.b. Opisuje procese koji se odvijaju u kosi prilikom upotrebe frizerskih 
preparata. 
A.3.c. Navodi primjere situacija u kojima se koriste frizerski preparati pri 
izvođenju mehaničkih frizerskih procesa. 
 

KLJUČNI SADRŽAJI 

Vrste preparata prema namjeni i vrsti usluge, Vrste preparata prema hemijskom sastavu, Vrste preparata 
prema vrsti procesa (mehanički i hemijski), Razlike u hemijskom sastavu peparata za pranje, njegu, 
stilizovanje i hemijske tretmane kose, Određivanje količine preparata u odnosu na vrstu usluge, 
Stehiometrijska računanja (Određivanje omjera pojedinih vrsta sastojaka u preparatima), Laboratorijska 
priprema pojedinih vrsta frizerskih preparata iz početnih sirovina, Priprema pojedinih vrsta preparata prema 
uputama proizvođača. 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja – metodičke smjernice: 

Preporučuje se detaljno objašnjenje različitih vrsta preparata prema namjeni i vrsti usluge, uključujući 
preparate za pranje, bojenje i tretiranje kose. U okviru ovih tema, važno je obraditi hemijski sastav preparata 
te njihovu ulogu i uticaj na kosu i vlasište tokom hemijskih i mehaničkih procesa. Posebnu pažnju treba 
posvetiti pravilima pripreme preparata prema uputama proizvođača, uz naglasak na sigurnosne mjere koje 
učenici trebaju pratiti pri radu s hemijskim proizvodima. 

 Srednje  I. 

Godine učenja i podučavanja predmeta: 1 

PK4 – Odgojno-obrazovni ishodi 

Praktična demonstracija trebala bi uključivati pravilno doziranje i miješanje preparata za različite usluge, 
kao što su bojenje, trajna ondulacija i stiliziranje. Ova vrsta demonstracije omogućava učenicima da stiču 
praktično iskustvo u laboratorijskim pripremama pojedinih vrsta frizerskih preparata iz početnih sirovina. 

Tokom praktičnih vježbi, preporučuje se da učenici vježbaju određivanje količine preparata u skladu s 
vrstom usluge, kao i stehiometrijska računanja, poput omjera oksidansa i boje. Potrebno je naglasiti važnost 
analize učinka pripremljenih proizvoda na kosu i vlasište prema uputama proizvođača. 

Organiziranje radionica i simulacija za razvrstavanje preparata prema namjeni, sastavu i procesu primjene 
može dodatno pomoći učenika. Preporučuje se simulirati stvarne situacije u frizerskom salonu, uključujući 
procjenu stanja kose i odabir odgovarajućih preparata koji odgovaraju potrebama klijenata. 

Eksperimentiranje s različitim preparatima u laboratoriju, kako bi učenici bolje razumjeli njihov hemijski 
sastav i djelovanje. Analiziranje učinka preparata na uzorcima kose ili modelima dodatno će produbiti 
učeničko znanje o interakciji između frizerskih preparata i kose.  

2. Mogućnosti ostvarivanja međupredmetne povezanosti – međupredmetna korelacija 

Razumijevanje hemijskog sastava preparata i reakcija koje se odvijaju tokom hemijskih procesa, kao i 
stehiometrijska računanja, omogućava učenicima da bolje razumiju kako različiti sastojci djeluju na kosu i 
vlasište. Matematika u struci u izvođenju preciznih proračuna potrebnih za određivanje omjera i količine 
sastojaka. Uloga informatike se očituje u korištenju digitalnih alata za praćenje sigurnosnih listova 
preparata. Ekologija doprinosi razmišljanju o izboru ekološki prihvatljivih preparata i pravilnom zbrinjavanju 
otpadnih materijala. 

3. Mogućnosti odgojnog djelovanja i razvoja ključnih kompetencija – kompetencijski 

pristup: 

Preciznost i odgovornost će se manifestirati u njihovom mjerenju, pripremi i primjeni preparata, kao i u 
poštovanju sigurnosti klijenata i kolega. Razvijanjem kritičkog razmišljanja, učenici će naučiti analizirati 
učinak različitih preparata i donositi informisane odluke o odabiru proizvoda koji najbolje odgovaraju 
specifičnim tipovima kose i potrebama klijenata. Obrazovanje u komunikacijskim vještinama omogućit će 
im da efikasno objasne klijentima postupke, učinke i namjenu preparata. Osim toga, povećanje ekološke 
svijesti potiče učenike da razmišljaju o uticaju preparata na okoliš i odgovornom zbrinjavanju otpada, dok 
razvoj samostalnosti i kreativnosti dolazi od pripreme prilagođenih mješavina preparata, što im pomaže da 
steknu osjećaj kompetentnosti i inovativnosti.  

B  Osiguranje kvaliteta 
Ishodi učenja  

B.1. Objašnjava važnost 
kvalitete vode i njen 
uticaj na kosu i kožu. 

 

 

B.2. Analizira površinski 
aktivne materije 
korištene u šamponima i 
drugim preparatima. 

 

B.3. Interpretira 
naljepnice na frizerskim 
preparatima. 

Indikatori 
B.1.a. Poredi  tvrdu i meku vodu. 
B.1.b. Opisuje  uticaj vode na kvalitetu kose. 
B.1.b. Opisuje hemijske procese koji se odvijaju u kosi tokom pranja vodom. 
 
 
 
B.2.a Opisuje  tipove površinski aktivnih materija i njihovu funkciju. 
B.2.b. Objašnjava  prednosti i nedostatke  površinski aktivnih materija. 
B.2.c. Analizira kako različiti sastavi šampona  i regenerativnih sredstava utiču 
na njegu kose. 
 
 
B.3.a. Objašnjava različite simbole na naljepnicama. 
B.3.c. Navodi preporučen način korištenja proizvoda prema uputstvima na 
naljepnici. 

KLJUČNI SADRŽAJI 

Voda kao osnovno sredstvo rada, Značaj vode za čovjeka, Djelovanje vode na kosu i kožu,Voda kao sirovina 
u pripremi frizerskih preparata, Osnovni pokazatelji kvalitete vode,Primjena vode u održavanju higijene 
kose, Površinski aktivne materije, Primjena površinski aktivnih materija u sredstvima za higijenu i estetsku 
njegu kose, Šamponi, hemijski sastav šampona, vrste šampona, Sredstva za regeneraciju kose, Hemijski 
sastav regenerativnih sredstava, Vrste regenerativnih sredstava, Sredstva za učvršćivanje kose, Vrste 
sredstava za učvršćivanje kose, Interpretacija simboličkih oznaka na naljepnicama frizerskih preparata. 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja – metodičke smjernice: 

Preporučuje se da se u oblasti B obezbijedi  razumijevanje kvalitete vode i njenog uticaja na kosu i kožu, uz 
fokus na različite tipove vode, kao što su tvrda i meka voda. Važno je obraditi osnovne pokazatelje kvalitete 
vode, uključujući pH vrijednost, tvrdoću i prisutnost zagađivača, a sve s ciljem razumijevanja njihove uloge 
u frizerskim uslugama. U nastavnom procesu, učenici bi trebali steći vještine analize šampona i drugih 
preparata za njegu, te kako različite površinski aktivne materije utiču na to kako se proizvodi odnose prema 
različitim tipovima kose. 

Praktična demonstracija trebala bi uključivati ispitivanje različitih tipova šampona i regenerativnih 
sredstava, uključujući njihovu hemijsku analizu na uzorcima kose. Učenici bi trebali izvoditi 
eksperimentiranje kako bi istražili učinak različitih preparata na kvalitetu kose, analizu učinka među 
različitim formulacijama i njihovu primjenu prema tiani standardizovanim procedurama. 

Tokom praktičnih vježbi, učenici bi trebali raditi na razvijanju sposobnosti za identifikaciju različitih tipova 
površinski aktivnih materija i njihovu primjenu u sredstvima za njegu. Preporučuje se organizirati radionice 
za raspravu kao i simulacije koje uključuju razgovor s „klijentima“ o stanju njihove kose i preporukama za 
njegu. 

2. Mogućnosti ostvarivanja međupredmetne povezanosti – međupredmetna korelacija 

Razumijevanje kvalitete vode i njenih učinaka na kosu i kožu oslanja se na temelje hemije, gdje će učenici 
istraživati hemijski sastav vode i učinak različitih komponenti na frizerske proizvode. Uloga matematike u 
struci dolazi do izražaja prilikom izvođenja preciznih proračuna vezanih za analizu kvalitete vode, uključujući 
mjerenja pH vrijednosti i tvrdoće. Informatika će se koristiti u praćenju i analizi podataka o kvaliteti 
preparata putem digitalnih alata, poboljšavajući vještine analize podataka. Ekologija u odabiru ekološki 
prihvatljivih preparata i pravilnom zbrinjavanju otpadnih materijala povezanih s frizerskim postupcima. 

3. Mogućnosti odgojnog djelovanja i razvoja ključnih kompetencija – kompetencijski 

pristup: 

Učenici će razvijati preciznost i odgovornost u analizi kvalitete vode i korištenju preparata. Razvijanjem 
kritičkog razmišljanja, učenici će naučiti analizirati različite tipove šampona i učinak preparata na kosu te 
donositi informirane odluke o izboru proizvoda. Povećanjem ekološke svijesti učenici će prepoznati uticaj 
preparata na okoliš i važnost odgovornog zbrinjavanja otpada, što ih potiče na održive prakse u svom 
radu. Samostalnost i kreativnost će se manifestirati u pripremi i testiranju individualnih mješavina 
preparata. 

C  Zaštita zdravlja i životne okoline 
Ishodi učenja 

C.1. Analizira uticaj 
hemijskih preparata na 
zdravlje klijenata i okoliš. 

Indikatori 
C.1.a. Opisuje moguće rizike i neželjene efekte različitih hemijskih preparata. 
C.1.b.  Analizira posljedice nepravilne upotrebe hemijskih preparata na 
klijente i okoliš. 
 



8 

 

C.2. Objašnjava  
odlaganje otpada u 
frizerskom salonu. 

 
 
 
C.2.a. Navodi vrste ambalažnog otpada koji nastaje u frizerskom salonu. 
C.2.b. Opisuje  postupak razvrstavanja i odlaganja otpada. 
C.2.c. Analizira važnost ekološki prihvatljivog odlaganja otpada i njegov uticaj 
na životnu sredinu. 
 

KLJUČNI SADRŽAJI 

Opasnosti u radu s frizerskim preparatima, Odabir preparata u odnosu na hemijski sastav i vrstu kose 
Vrste ambalažnog otpada frizerskog salona, Odlaganje otpada na ekološki osviješten način. 
 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja – metodičke smjernice: 

Preporučuje se istraživanje mogućih opasnosti u radu s frizerskim preparatima, uključujući hemijske reakcije 
koje se mogu dogoditi prilikom njihove upotrebe. Važno je obraditi sigurnosne standarde koji se trebaju 
primjenjivati tokom rada, a učenici bi trebali naučiti kako prepoznati neželjene reakcije na preparate i 
primenjivati mjere prve pomoći. U okviru praktičnih demonstracija, preporučuje se učenicima da vježbaju 
identifikaciju i korištenje zaštitne opreme, kao što su rukavice i maske, prilikom primjene hemijskih 
preparata. 

Tokom praktičnih vježbi, učenici bi trebali analizirati sigurnosne listove različitih preparata i proučiti simbole 
upozorenja, te kako pravilno rukovati s opasnim materijama. Radionice koje simuliraju stvarne situacije u 
frizerskom salonu omogućit će učenicima da steknu iskustvo u pravilnom postupanju u slučaju nezgoda ili 
alergijskih reakcija. Eksperimentisanje s različitim preparatima u laboratorijskim uslovima, uz analizu 
mogućih rizika, dodatno će pomoći učenicima da razumiju interakcije između hemijskih sastojaka i reakcija 
na kosi ili koži. 

2. Mogućnosti ostvarivanja međupredmetne povezanosti – međupredmetna korelacija 

Razumijevanje mogućih opasnosti u radu s frizerskim preparatima vezano je za nastavni predmet hemiju, 
gdje učenici istražuju hemijske sastave proizvoda te kako ti sastavi mogu izazvati reakcije. Informatika će se 
koristiti za praćenje i analizu sigurnosnih listova, čime se osposobljava učenike za pronalaženje i 
interpretaciju potrebnih podataka. Ekološke vrednosti obuhvataju razmatranje ekološki prihvatljivih 
pristupa u odabiru preparata i pravilno zbrinjavanje otpada, naglašavajući značaj održivosti u frizerskoj 
praksi. 

3. Mogućnosti odgojnog djelovanja i razvoja ključnih kompetencija – kompetencijski 

pristup: 

Povećanje ekološke svijesti omogućit će učenicima da razmišljaju o uticaju hemijskih preparata na okoliš i 
važnosti odgovornog zbrinjavanja otpadnog materijala, motivišući ih na održive prakse u svakodnevnom 
radu. Samostalnost i kreativnost će se razvijati kroz realne simulacije situacija u salonu, gdje će učenici imati 
priliku primijeniti naučene sigurnosne mjere i dati kreativna rješenja za razne izazove.  

A Analiza, planiranje i organizacija rada 
Ishodi  

A.1. Analizira vrste 
preparata prema 
hemijskim procesima u 
kosi. 

 

 

 

A.2. Izračunava potrebnu 
količinu razvijača i fiksira 
pri izradi HTO. 

 

 

A.3. Procjenjuje kvalitet 
boje u odnosu na sastav i 
zaštitna sredstva. 

 

 

A.4. Miješa preparate za 
bojenje i bijeljenje s 
vodik-peroksidom. 

 

 

 

A.5. Analizira moguće 
opasnosti pri radu s 
frizerskim preparatima. 

Indikatori  
A.1.a.  Nabraja  vrste preparata prema hemijskim procesima u kosi (bojenje, 
bijeljenje, HTO, keratinski tretman). 
A.1.b. Razlikovati prednosti i nedostatke preparata u odnosu na specifične 
frizerske usluge. 
A.1.c. Opisuje ključne sastojke svakog tipa preparata i njihov učinak na kosu i 
vlasište. 
 
 
A.2.a. Demonstrira pravilnu primjenu stehiometrijskih proračuna za 
izračunavanje potrebnih količina preparata. 
A.2.b. Prikazuje metode određivanja vrste i potrebne količine fiksir i razvijač 
preparata na osnovu tipa i stanja kose i prema uputama proizvođača. 
A.2.c. Objašnjava važnost tačnog mjerenja pri izradi HTO. 
 
 
A.3.a. Razlikuje vrste boja (privremene, polutrajne, oksidacione) i njihovo 
djelovanje na kosu. 
A.3.b. Analizirati miks različitih boja i uticaja zaštitnih sredstava na kvalitet 
boje. 
 
 
A.4.a. Prikazuje postupak miješanja boje s vodik-peroksidom, navodeći 
pravilne omjere. 
A.4.b. Objašnjava učinak različitih koncentracija vodik-peroksida na kvalitetu i 
stanje kose. 
A.4.c. Analizira moguće nuspojave i rizike povezane s upotrebom vodik-
peroksida u preparatima. 
 
 
A.5.a. Navodi potencijalne rizike povezane s preparatima za bojenje, 
bijeljenje, HTO i keratinski tretman. 
A.5.b. Objašnjava mjere sigurnosti koje se trebaju primijeniti prilikom rada s 
ovim preparatima. 
A.5.c. Analizira sastav preparata i prepoznaje štetne sastojke koji mogu uticati 
na zdravlje klijenata. 

KLJUČNI SADRŽAJI 

Vrste preparata prema hemijskim procesima u kosi (preparati za bojenje i bijeljenje kose, preparati za izradu 
HTO, preparati za keratinski tretman, preparati za njegu vlasišta i kože lica),  Hemijski sastav razvijač i fiksir 
preparata, Vrste razvijača na tržištu, Vrste fiksir preparata na tržištu, Određivanje potrebne količine 
razvijača i fiksira preparata pri izradi HTO, Preparati za keratinski tretman kose, Vrste boja za kosu prema 
porijeklu, Privremene, polutrajne i trajne (oksidacione) boje za kosu, Određivanje procenta i potrebne 
količine vodik-peroksida u odnosu na kvalitet i stanje kose i željenu boju kose, Miješanje preparata za 
bojenje sa vodik peroksidom, Hemijski sastav sredstava za bijeljenje kose, Miješanje sredstava za bijeljenje 
sa vodik peroksidom, Odabir preparata u odnosu na hemijski sastav i vrstu kose, Recepture bojila i 

 Srednje  II. 

Godine učenja i podučavanja predmeta: 2 

izbjeljivača, Moguće opasnosti u radu s frizerskim preparatima za bojenje, bijeljenje, HTO, keratinski 
tretman, Štetni sastojci u frizerskim preparatima za bojenje, bijeljenje, HTO i keratinski tretman. 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja – metodičke smjernice: 

Preporučuje se korištenje raznolikih nastavnih metoda i strategija. Trebali bi se koristiti interaktivni 
predavanja i radionice koje omogućavaju učenicima da aktivno učestvuju u nastavi. Na primjer, 
demonstracije pravilnog miješanja i doziranja preparata mogu se kombinovati s praktičnim vježbama u 
laboratorijama. Učenici bi trebali raditi u grupama na analizi različitih vrsta preparata, gdje bi istraživali 
njihove karakteristike i uticaj na kosu. Pored toga, korištenje simulacija stvarnih frizerskih situacija može 
doprinijeti uočavanju opasnosti i pravilnom odabiru preparata. Učenici bi trebali biti angažirani u 
aktivnostima koje uključuju praktične eksperimente kako bi analizirali učinak vodik-peroksida i drugih 
aktivnih sastojaka. Također je važno uključiti diskusije o sigurnosti rada s hemijskim preparatima, gdje 
učenici mogu prepoznati potencijalne rizike i naučiti kako se zaštititi od njih. 

2. Mogućnosti ostvarivanja međupredmetne povezanosti – međupredmetna korelacija 

Interdisciplinarni pristup povećava kvalitetu učenja, pa se preporučuje povezivanje različitih predmeta. 
Učestvujući u ovim aktivnostima, učenici će primjenjivati znanja iz hemije o sastavu i reakcijama preparata.  

Matematika u struci će biti bitna u izvođenju preciznih proračuna potrebnih za miješanje i određivanje 
količina. Informatička pismenost će se razvijati kroz korištenje digitalnih alata za praćenje sigurnosnih 
informacija preparata.  

3. Mogućnosti odgojnog djelovanja i razvoja ključnih kompetencija – kompetencijski 

pristup: 

Učenici razvijaju vještine preciznosti i odgovornosti kroz mjerenje i doziranje preparata, uz naglasak na 
tačnost i poštovanje sigurnosnih standarda.  

Kritičko razmišljanje igra ključnu ulogu, jer analiza različitih vrsta preparata pomaže učenicima da istraže 
njihove učinke i razlike, te donose informirane odluke o odabiru proizvoda koji najbolje odgovaraju 
potrebama klijenata. Proširujući svoje komunikacijske vještine, učenici će učiti kako efikasno objasniti 
klijentima postupke i namjenu preparata, čime se razvija povjerenje i poboljšava odnos s klijentima. 

B  Osiguranje kvaliteta 
Ishodi učenja 

B.1. Prepoznaje različite 
vrste naljepnica na 
frizerskim preparatima. 

 

 

 

 

B.2. Primjenjuje 
preparate prema 
uputama proizvođača. 

 

Indikatori 
B.1.a. Opisuje vrste naljepnica povezanih s frizerskim preparatima (npr. za 
bojenje, bijeljenje, hladnu trajnu ondulaciju, keratinski tretman). 
B.1.b. Objašnjava svrhu svake vrste naljepnice i informacije koje one pružaju 
korisnicima. 
B.1.c. Analizira informacije o sastavu proizvoda i njihov utjecaj na zdravlje 
klijenata i radnika. 
B.1.d. Objašnjava različite simboličke oznake, uključujući oznake za alergene, 
ekološke i etičke oznake, kao i simbole za sigurno skladištenje i rukovanje. 
 
B.2.a. Opisuje postupak korištenja pripremljenog proizvoda na osnovu 
uputstava na naljepnici. 
B.2.b. Demonstrira pravilno miješanje i primjenu preparata u skladu s 
uputstvima. 
B.2.c. Identifikuje uticaj primjene preparata na različite tipove kose ili usluge. 

B.3.  Analizira hemijski 
sastav regenerativnih 
sredstava. 

 

 

B.4. Prepoznaje vrste i 
razloge korištenja 
sredstava za depilaciju. 

 
B.3.a. Objašnjava ulogu različitih sastojaka u regenerativnim sredstvima (npr. 
hidratantne supstance, proteini, lipidi). 
B.3.b. Razlikuje preparata za njegu, dubinsko hranjenje i oplemenjivanje kose. 
 
 
 
B.4.a. Objašnjava razlike među sredstvima za depilaciju i njihovim sastavom. 
B.4.b. Analizira sigurnosne aspekte korištenja sredstava za depilaciju. 
 

KLJUČNI SADRŽAJI 

Vrste naljepnica na frizerskim preparatima za bojenje, bijeljenje, hladnu trajnu ondulaciju, keratinski 
tretman, Značaj naljepnica za sigurnost i zdravlje, Interpretacija simboličkih oznaka na naljepnicama (oznake 
za alergene, ekološke i etičke oznake, simboli za sigurno skladištenje i rukovanje), Primjena preparata prema 
uputama proizvođača, Sredstva za depilaciju, Vrste sredstava za depilaciju, Hemijski sastav regenerativnih 
sredstava (za njegu, dubinsko hranjenje i oplemenjivanje). 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja – metodičke smjernice: 

Preporučuje se primjena raznolikih nastavnih metoda i aktivnosti. Potrebno je uključiti interaktivne 
prezentacije o vrstama naljepnica na preparatima, gdje učenici mogu učiti kroz vizualne prikaze i primjere 
realnih proizvoda. U tom kontekstu, važno je organizirati radionice koje uključuju analizu stvarnih frizerskih 
preparata i praktičnu interpretaciju njihovih naljepnica, što će omogućiti učenicima da praktično prepoznaju 
informacije na naljepnicama. Nastavnik može provesti simulacije situacija u salonu, gdje će učenici vježbati 
pravilnu upotrebu preparata prema uputama proizvođača, uključujući miješanje i primjenu proizvoda. 
Također, preporučuje se korištenje studija slučaja koje se tiču sigurnosnih problema u frizerskim praksama, 
gdje će učenici raspravljati o važnosti naljepnica u sprječavanju neželjenih reakcija. Drugi aspekt je 
povećanje svijesti o ekološkim praksama kroz praktične vježbe koje uključuju razvrstavanje i zbrinjavanje 
ambalažnog otpada. Učenici mogu učestvovati u akcijama čišćenja i reciklaže, kao i u debatama o uticaju 
nepravilnog zbrinjavanja na životnu sredinu. 

Mogućnosti ostvarivanja međupredmetne povezanosti – međupredmetna korelacija 

Praktična nastava može uključivati aktivnosti poput analize stvarnih frizerskih proizvoda, gdje će učenici 
raditi u timovima i koristiti hemijske metode za testiranje različitih sastojaka na preparatima. Ove aktivnosti 
omogućuju učenicima da dobiju praktična iskustva koja su povezana s teorijskim učenjem. 

Matematika u struci se može integrirati kroz izvođenje proračuna vezanih za količine i doziranje preparata, 
kao i u analizi ambalažnog otpada. U praktičnim vježbama, učenici mogu izračunati omjere preparata 
koristeći matematičke formule. 

Mogućnosti odgojnog djelovanja i razvoja ključnih kompetencija – kompetencijski pristup: 

Učenici će razvijati vještine preciznosti i odgovornosti kroz pravilno čitanje i interpretaciju naljepnica na 
preparatima. Povećanje kritičkog razmišljanja omogućit će učenicima da analiziraju informacije sadržane u 
naljepnicama. Razvoj komunikacijskih vještina će se manifestirati kroz usmene i pisane prezentacije o 
sigurnosti i upotrebi frizerskih preparata. Učenici će naučiti kako efikasno komunicirati s klijentima o 
sastojcima i mogućim rizicima, što pomaže u izgradnji povjerenja i jačanju odnosa s klijentima. 

Povećanjem ekološke svijesti, učenici će steći razumijevanje važnosti odgovornog zbrinjavanja ambalažnog 
otpada i izbor ekološki prihvatljivih preparata. Ova kompetencija potiče ih na razmišljanje o održivosti i 
utjecaju svog rada na okoliš. 

C  Zaštita zdravlja i životne okoline 
Ishodi učenja  

C.1. Primjenjuje mjere 
sigurnosti prilikom 
rukovanja hemijskim 
preparatima. 

 

 

 

 

C.2. Identificira vrste 
ambalažnog otpada u 
frizerskom salonu. 

 

Indikatori 
C.1.a.  Demonstrira pravilno korištenje zaštitne opreme (rukavice, maske, 
zaštitne naočale). 
C.1.b. Opisuje sigurnosne procedure koje treba primijeniti prilikom rada s 
kemikalijama. 
C.1.c. Navodi različite vrste ambalažnog otpada koji nastaju u frizerskom 
salonu (plastika, staklo, papir). 
C.1.d. Objašnjava važnost ekološki prihvatljivih frizerskih preparata i njihove 
prednosti. 
C.1.e. Učestvuje u praktičnim aktivnostima usmjerenim na poboljšanje 
ekološkog ponašanja (npr. akcije čišćenja, reciklaža). 
 
C.2.a. Navodi primjere ambalažnog otpada koji nastaje u frizerskom salonu, 
uključujući plastiku, staklo i papir. 
B.3.b. Objašnjava različite metode pravilnog zbrinjavanja i reciklaže ovog 
otpada. 

KLJUČNI SADRŽAJI 

Upotreba zaštitne opreme pri radu s frizerskim preparatima, Sigurnosne procedure u radu s hemikalijama, 
Vrste ambalažnog otpada frizerskog salona, Odlaganje otpada na ekološki osviješten način. 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja – metodičke smjernice: 

Preporučuje se korištenje različitih nastavnih metoda i pristupa. Učenici trebaju prisustvovati radionicama 
na kojima će se raspravljati o potencijalnim opasnostima u radu s frizerskim preparatima. Tokom ovih 
radionica, praktične demonstracije pravilnog korištenja zaštitne opreme omogućit će učenicima da se 
upoznaju s mjerama sigurnosti u stvarnim situacijama. 

Praktične vježbe mogu uključivati analizu sigurnosnih listova različitih preparata kako bi učenici lakše 
razumjeli rizike i načine zaštite. Također, preporučuje se organizirati aktivnosti čišćenja ili reciklaže otpada, 
gdje učenici mogu samostalno praktikovati odgovorno zbrinjavanje ambalaže frizerskih proizvoda. 

2. Mogućnosti ostvarivanja međupredmetne povezanosti – međupredmetna korelacija 

Hemija će se koristiti za proučavanje sastava i učinaka hemijskih preparata, dok će se matematika u struci 
koristiti za izračunavanje pravilnog zbrinjavanja otpada i potrebnih proporcija.  

U praktičnim aktivnostima, učenici će raditi na identificiranju vrsta ambalažnog otpada, koristeći 
informacionu tehnologiju kako bi pratili ekološke certifikate i sigurnosne informacije proizvoda. Informatika 
može omogućiti učenicima da koriste digitalne platforme za analizu sigurnosnih listova i pronalaženje 
savjeta o ekološkom zbrinjavanju otpada. 

3. Mogućnosti odgojnog djelovanja i razvoja ključnih kompetencija – kompetencijski pristup: 

Povećanje ekološke svijesti motiviše učenike da razmišljaju o utjecaju svojih odluka na životnu sredinu, 
uključujući pravilno zbrinjavanje ambalažnog otpada i izbor ekološki prihvatljivih opcija. Razvoj 
samostalnosti i kreativnosti postiže se kroz istraživanje i eksperimentiranje s različitim preparatima, dok 
sigurnosna edukacija osnažuje učenike kako bi pravilno rukovali hemijskim proizvodima. 

Učenje i podučavanje u okviru nastave predmeta Frizerski preparati zahtijeva prilagodljiv pristup koji uzima u 

obzir specifične potrebe i karakteristike učenika, kao i dinamičnost frizerskog sektora. Kako bi se postigla 

kurikularna usklađenost i ostvarili ciljevi učenja, ključno je kreirati podsticajno okruženje koje motiviše 

aktivno učenje i razvoj ključnih kompetencija. 

Za prilagođavanje iskustava učenja individualnim karakteristikama učenika, nastavnici trebaju koristiti 
diferencirane metode podučavanja, uključujući praktične demonstracije i grupne aktivnosti koje se usmjereno 
fokusiraju na razne tipove frizerskih preparata. Uključivanje stvarnih primjera i situacija iz frizerskog salona 
može pomoći učenicima da povežu teorijska znanja s praktičnom primjenom, čime se povećava njihova 
motivacija i angažman. 

Kako bi se učenici smisleno uključili u proces, važno je podsticati njihovu aktivnost kroz interaktivne lekcije, 
vođenje diskusija o različitim preparatima i njihovim sastavima, kao i provođenje praktičnih vježbi. Nastavnici 
mogu koristiti studije slučaja vezane za specifične frizerske izazove, omogućujući učenicima da istraže rješenja 
kroz timski rad. 

Za organizaciju učenika, preporučuje se postavljanje radnih grupa sa jasno definisanim ulogama, gdje svaki 
član može doprinijeti sa svojim znanjem ili iskustvom. Korištenje peer-to-peer učenja, prilikom kojeg učenici 
mogu dijeliti rezultate svojih istraživanja i praktičnih vježbi, potiče zajedništvo i jača socijalnu interakciju. 

Upotreba informacijsko-komunikacijskih tehnologija (IKT) može dodatno unaprijediti učenje. Učenici mogu 
koristiti aplikacije za kreiranje digitalnih lista sastojaka, online tutorijale za pripremu preparata, ili simulacijske 
alate koji im omogućavaju da eksperimentiraju s različitim mješavinama u virtuelnom okruženju, prije nego 
što pređu na praktičnu primjenu. 

Resursi i materijali potrebni za uspješnu realizaciju nastave uključuju vodiče za frizerske proizvode, sigurnosne 
listove, uzorke preparata, kao i online baze podataka o sastojcima i njihovim funkcijama. Nastavnici  bi trebali 
osigurati da učenici imaju pristup ovim resursima kako bi mogli istraživati i učiti iz različitih izvora. 

Kombinacijom ovih metoda i resursa, nastavnici predmeta Frizerski preparati mogu stvoriti poticajno 
obrazovno okruženje koje omogućava učenicima da učinkovito razvijaju svoje vještine, znanje i kompetencije 
potrebne za uspješnu karijeru u frizerskoj industriji. 
  

PK5 – Učenje i podučavanje 

Vrednovanje u nastavi predmeta Frizerski preparati osigurava da se postavljeni ciljevi učenja i poučavanja 
ostvaruju, te da učenici stiču potrebne kompetencije. Ovaj proces uključuje kontinuirano praćenje i analizu 
učeničkih postignuća, kako bi se optimizirao nastavni proces i pružila relevantna povratna informacija. 
Svrha vrednovanja unutar ovog predmeta je višestruka. Omogućava učiteljima da procijene nivo znanja i 
vještina učenika vezanih za frizerske preparate, uključujući njihov hemijski sastav, primjenu, sigurnosne 
standarde i ekološke aspekte. Vrednovanje pomaže učenicima da prepoznaju vlastite snage i slabosti, čime im 
se pruža prilika za unapređenje i razvoj ključnih kompetencija. 
Uključivanje učenika u proces vrednovanja je važno. Učenici trebaju biti aktivno uključeni u samovrednovanje 
putem refleksivnih bilješki, samoprocjena i povratnih informacija nakon praktičnih zadataka. Ovaj pristup ne 
samo da potiče njihovu odgovornost, već i razvija metakognitivna umijeća koja im omogućuju da prate i 
evaluiraju vlastito učenje. 
 
Elementi vrednovanja u predmetu Frizerski preparati trebaju obuhvatiti različite aspekte učenja, kao što su: 
Praktične vještine: Evaluacija sposobnosti učenika u primjeni frizerskih preparata na simulatorima ili u realnim 
situacijama, uz ocjenu kvalitete rada i sigurnosne mjere koje su primijenjene. 
Teorijsko znanje: Testovi i kvizovi koji provjeravaju razumijevanje hemijskog sastava, funkcije i sigurnosti 
frizerskih proizvoda. 
Projektni rad: Učenici mogu raditi na projektima koji uključuju analizu određenog proizvoda, izradu 
prezentacija o ekološkim praksama ili istraživanje novih trendova u frizerskoj industriji. 
Usmeno izlaganje: Postavljanje zadataka koji zahtijevaju od učenika da prezentiraju svoje znanje o frizerskim 
preparatima pred razredom, čime se također ocjenjuju njihove komunikacijske vještine. 
 
Osim klasičnih metoda, preporučuje se korištenje raznolikih tehnika vrednovanja, uključujući: 
Povratne informacije tokom nastave (formativno vrednovanje): Nastavnici trebaju pružati jasne, konkretne 
i pravovremene povratne informacije o učeničkim radovima, koristeći kriterije koji su prethodno postavljeni. 
Samoprocenjivanje učenika: Učenici trebaju imati priliku analizirati vlastite radove i učiti iz svojih grešaka, što 
im omogućuje da prepoznaju oblasti za poboljšanje. 
Kombiniranje različitih oblika vrednovanja: Uključivanje instrumenata kao što su portfoliji ili dnevnik 
refleksije može pružiti širi uvid u napredak učenika. 
 
Konačne ocjene trebaju reflektovati sveobuhvatan pristup učenju, uzimajući u obzir ne samo konačne 
rezultate na testovima i praktičnim zadacima, već i proces učenja tokom cijelog pologodišta/školske godine. 
Korištenje raznovrsnih oblika vrednovanja omogućit će pravičniju i sveobuhvatniju procjenu učeničkih 
postignuća.  
 

PK6 – Vrednovanje u predmetnom kurikulumu 


